
ЎЗБЕКИСТОННИНГ 
СОЛИҚ СИЁСАТИ – 
МАКРОИҚТИСОДИЙ 
БАРҚАРОРЛИКНИ 
ТАЪМИНЛАШНИНГ МУҲИМ 
ОМИЛИДИР
Ҳотамов Алишер Фарходович
ТДИУ тадқиқотчиси
Аннотация: Ўзбекистонда янги солиқ ислоҳотларини амалга оширишга киришилганига етти йиллик давомида 
солиқ тўловчилар зиммасидаги солиқ юкини босқичма-босқич камайтириш, солиқ маъмурчилигининг содда-
лаштирилиши натижасида солиқ тизимининг рағбатлантирувчилик хусусияти, давлат бюджетига солиқ тушумлари 
инфляция кўрсаткичларидан юқори суръатда ошиб бормоқда. Шу билан биргаликда, бу борада муаян илмий- 
амалий айрим муаммолар ҳам мавжуддир. Ушбу мақолада мана шу жиҳатларга эътибор берилади.

Калит сўзлар: макроиқтисодий барқарорлик, солиқ тушумлари, солиқ ислоҳоти, иқтисодий ўсиш, солиқ сиёсати, 
солиққа тортиш, солиқ маъмурчилиги, солиқ имтиёзлари, инсофли солиқ тўловчи, солиқ тўлашдан қочиш, солиқ 
стратегияси, солиқ сиёсати тактикаси.
Abstract: Ver the seven years since new tax reforms were introduced in Uzbekistan, the tax system has become more 
attractive as a result of a gradual reduction in the tax burden on taxpayers and simplification of tax administration. Tax 
revenues to the state budget are growing faster than inflation. At the same time, there are certain scientific and practical 
problems in this regard. This article focuses on these aspects.

Key words: macroeconomic stability, tax revenues, tax reform, economic growth, tax policy, taxation, tax administration, 
tax incentives, honest taxpayer, tax evasion, tax strategy, tax policy tactics.
Аннотация: За семь лет, прошедших с момента проведения новых налоговых реформ в Узбекистане, налоговая 
система стала более привлекательной в результате постепенного снижения налоговой нагрузки на налогопла-
тельщиков и упрощения налогового администрирования. Налоговые поступления в госбюджет растут быстрее 
инфляции. В то же время в этом отношении существуют определенные научные и практические проблемы. В 
данной статье основное внимание уделяется этим аспектам.

Ключевые слова: макроэкономическая стабильность, налоговые поступления, налоговая реформа, экономиче-
ский рост, налоговая политика, налогообложение, налоговое администрирование, налоговые льготы, честный 
налогоплательщик, уклонение от уплаты налогов, налоговая стратегия, тактика налоговой политики.

Халқаро валюта жамғармаси, Жаҳон банки, Осиё тараққиёт банки ва бошқа халқаро ташкилотлар-
нинг Ўзбекистон иқтисодиётидаги ўзгаришлар бўйича ҳисоботларида келтирилган тавсиялари, шунинг-
 дек, макроиқтисодий кўрсаткичларнинг миллий прогнозларига кўра, давом этаётган глобал сиёсий ва 
иқтисодий вазиятлар фонида Ўзбекистон иқтисодиётининг ўсиш суръати 2023‒2024 йилларда 5,6-6,0 
фоизни ташкил этиб, 2025–2026 йилларда мос равишда 6,2–6,4 фоизгача етиши прогноз қилинган. 
Халқаро валюта жамғармасининг прогнозларига кўра, дунё бўйлаб марказий банклар томонидан 
инфляция ошишига қарши чораларнинг кўрилиши натижасида глобал инфляция даражаси 2022 йилги 
ўртача 8,7 фоиздан 2023-йилда 6,9 фоизгача ва 2024-йилда 5,8 фоизгача тушиши, бироқ пандемия-
 дан олдинги даврдан (2017–2019-йиллардаги 3,5 фоиз) юқори даражада бўлиши кутилмоқда. Глобал 
инфляция даражасининг тушишига асосий омил сифатида жаҳон бозоридаги озиқ-овқат ва бошқа тур-
даги асосий товарларнинг нархларида пасайиш кузатилаётгани билан изоҳланади. 

Ташқи иқтисодий ва сиёсий вазиятнинг мамлакатимиз иқтисодиётига таъсири ва уни юмшатиш мақ-
садида бизнесга берилаётган имтиёз ва преференцияларга қарамасдан, Ўзбекистоннинг асосий экспорт 
товарлари ҳисобланадиган олтин, мис ва табиий газ нархларининг дунё бозорида барқарор қолишига ва 
кейинги йилларда солиқ маъмурчилиги кучайтирилиши натижасида бюджет даромадлари 2023 йилда 
кутилаётган ижроси тасдиқланган прогнозга нисбатан 993,0 млрд сўмга кўп бажарилиши кутилмоқда1.

1 Сабаби Давлат бюджети ижроси бўйича ҳисобот 2024 йилнинг 1 апрелига қадар муддатни ўз ичига олади.

Глобал иқтисодий ноаниқликлар оқибатида Ўзбекистоннинг ташқи савдо операцияларидаги узи-
лишлар, асосий истеъмол товарларининг нархлари ошиши билан мамлакат ичида юзага келаётган 
ижтимоий-иқтисодий муаммоларни бартараф этиш ҳамда аҳолининг тўлов қобилияти барқарорлигини 
таъминлаш мақсадида Ўзбекистон Республикаси Президенти томонидан бир қатор фармон ва қарорлар 
қабул қилинди.

Шулардан келиб чиқиб, 2023-йилги консолидациялашган бюджет кўрсаткичлари, жумладан, Давлат 
бюджети харажатлари қайта кўриб чиқилиб, харажатлар йил охиригача 9,5 фоизга ошиши, консолида-
циялашган бюджет тақчиллиги ялпи ички маҳсулотга нисбатан 60, фоизни ташкил этди. 

2024 йилда консолидациялашган бюджет даромадлари прогнози 375,0 трлн сўм, (шундан, давлат 
бюджети даромадлари 270 трлн сўм) харажатлари прогнози 427,5 трлн сўм миқдорида, консолидаци-
ялашган бюджет – умумий фискал баланси ялпи ички маҳсулотга нисбатан 4,0 фоиз миқдорида тақ-
чиллик билан режалаштирилди.

Узоқ муддатли даврда макроиқтисодий ва бюджет барқарорлигига эришиш учун тақчилликни ўрта 
муддатли даврда ўртача 3 фоиздан ошмаслигини таъминлаш, бунинг учун бюджет маблағларини 
мақбуллаштириш, даромадлар базасини кенгайтириш, самарасиз солиқ имтиёзлари ва преференция-
ларини бекор қилиш орқали тақчиллик миқдорини босқичма-босқич пасайтириб бориш зарур бўлади.

1-жадвал: Солиқ гуруҳлари бўйича солиқ тушумларининг фискал улуши таҳлили2

№ Кўрсаткичлар 2018 йил 2019 йил 2020 йил 2021 йил 2022 йил
1 ЯИМ (Ялпи ички маҳсулот) 424 729 529 391 602 551 734 588 888 342

2 Давлат бюджети даромадларининг ЯИМдаги 
улуши, % 18,6 21,2 22,1 22,4 22,7

3 Бевосита солиқларнинг ЯИМдаги улуши, % 3,6 6,0 7,5 8,0 7,3

4 Бевосита солиқларнинг жами бюджет 
даромадларидаги улуши, % 19,5 28,2 34,0 35,8 31,9

5 Билвосита солиқларнинг ЯИМдаги улуши, % 9,6 8,8 7,7 7,7 8,0 

6 Билвосита солиқларнинг жами бюджет 
даромадларидаги улуши, % 51,8 41,4 34,9 34,2 35,3

7 Ресурс солиқларининг ЯИМдаги улуши, % 3,0 3,7 3,5 3,1 2,7

8 Ресурс солиқларининг жами бюджет 
даромадларидаги улуши, % 16,0 17,5 16,0 14,0 11,8

9 Бошқа даромадларнинг ЯИМдаги улуши, % 2,4 2,7 3,3 3,6 4,8 

10 Бошқа даромадларнинг жами бюджет 
даромадларидаги улуши, % 12,7 12,9 15,1 16,0 21,0

Ушбу келтирилган 1-жадвал маълумотларидан кўриш мумкинки, республикамизда макроиқтисодий 
барқарорликни таъминлашга қаратилган изчил иқтисодиёт сиёсат солиқ сиёсати орқали солиқ тушум-
ларига ҳам таъсири ижобий жиҳатдан бўлган. Бу ҳолат 2023 йилдаги фискал сиёсатнинг натижаларида 
ҳам акс этган. Жумладан, 2023 йилда Давлат бюджети даромадлари прогноз кўрсаткичларига нисбатан 
100,4 фоизга бажарилиб, ҳақиқатда ижроси 233,6 трлн сўм бўлиши кутилмоқда. Бу ўтган йилги даромад-
ларга нисбатан 31,7 млрд сўмга ёки 15,7 фоизга ошган. Бунда Бевосита солиқлар бўйича тушумлар бел-
гиланган прогноз кўрсаткичларига нисбатан 736 млрд сўмга кам ёки 99,0 фоизга бажарилиб, ҳақиқатда 
ижроси 73,3 трлн сўм бўлиши кутилмоқда. Бу ўтган йилги даромадларга нисбатан 8,9 трлн сўмга ёки 
13,8 фоизга кўпайган бўлса, Билвосита солиқлар бўйича тушумлар белгиланган прогноз кўрсаткичла-
рига нисбатан 3,3 трлн сўм кам ёки 96,3 фоизга бажарилиб, ҳақиқатда ижроси 85,9 трлн сўм бўлиши 
кутилмоқда. Бу ўтган йилги даромадларга нисбатан 14,5 трлн сўмга ёки 20,3 фоизга ошириб бажарилган.

Фикримизча, 2023 йилдаги солиқ тушумларининг бундай ҳолати қуйидаги омиллар ҳисобига рўй 
берди деб ҳисоблаш мумкин: Яъни, қўшилган қиймат солиғи ставкаси 15 фоиздан 12 фоизгача пасай-
тирилиши, айланмадан олинадиган солиқни 4-25 фоизлик ставкалари ўрнига ягона 4 фоизлик солиқ 
ставкаси ўрнатилди. Бунда, айланмадан олинадиган солиқнинг 3 ва 1 фоизлик солиқ ставкаси сақлаб 
қолиниши, алкоголь ва тамаки ҳамда бензин, дизель ёқилғиси ва газни ишлаб чиқаришда акциз солиғи 
ставкаси 10 фоизга индексация қилиниши, маҳаллий ва импортга белгиланган акциз солиғи ставка-
ларини тенглаштириш мақсадида алкоголь ва тамаки маҳсулотлари импорти учун ставка 5 фоизга 
пасайтирилиши, қатъий белгиланган миқдорда солиқ тўлайдиган якка тартибдаги тадбиркорлар учун 

2 Иқтисодиёт ва молия вазирлиги маълумотлари асосида муаллиф томонидан тузилган.

жисмоний шаxслардан олинадиган даромад солиғи ставкалари 10 фоизга индексация қилиниши, мол-
мулкни ижарага берувчи жисмоний шахслар учун белгиланган ижара тўловининг энг кам ставкалари 
турар жойлар бўйича 1-1,1 баробарга (қишлоқ жойларда 1,1 баробарга, Тошкент шаҳрида 1 баробарга), 
нотурар жойлар бўйича 1-1,1 баробарга индексация қилиниши, қишлоқ хўжалиги ерларини суғориш ва 
балиқларни ўстириш (етиштириш) учун фойдаланиладиган сув ҳажми бўйича сув ресурсларидан фой-
даланганлик учун солиқ ставкаси 45 сўм миқдорида белгиланиши, турар жой фонди, кўп квартирали 
уйларга узвий боғлиқ бўлган автомашина турар жойлари бўйича жисмоний шахслардан олинадиган 
мол-мулк солиғи, қишлоқ хўжалигига мўлжалланмаган ерлар учун ер солиғи базавий ставкалари, cув 
ресурсларидан фойдаланганлик учун солиқ ставкалари ўртача 10 фоизга индексация қилиниши, бунда, 
маҳаллий давлат ҳокимияти органлари томонидан базавий ставкаларга камайтирувчи ва оширувчи 
коэффициентларни қўллаган ҳолда уларнинг иқтисодий ривожланишига қараб, солиқ ставкаларининг 
аниқ миқдорини аниқлаш ҳуқуқи сақлаб қолинганлиги ва шу каби омилларнинг таъсир қилган.

Ушбу келтирилган таҳлиллар ва омиллардан кўринадики, республикамиз солиқ тизимида макро-
иқтисодий барқарорликни таъминлашда солиқлар муҳим роль ўйнайди. Назарий жиҳатдан олганда 
солиқлар ЯИМнинг бир қисмини уни ишлаб чиқарувчилар ва жамиятнинг бошқа аъзолари ўртасида қайта 
тақсимласада, шу билан биргаликда солиқ тизими ҳар қайси олинган миллий иқтисодиёт барқарорлиги 
таъминлашда катта аҳамиятга эга бўлади. Шу жиҳатдан олганда бизнинг фикримизча, Ўзбекис тон солиқ 
тизимининг миллий иқтисодиётимизнинг барқарорлигини оширишда қуйидагиларга алоҳида эътибор 
қаратиш мақсадга мувофиқдир:

биринчидан, солиқ тизимининг тартибловчилик ва рағбатлантирувчилик ролини ўзаро мутаносиб 
равишда қўллаш, бунда рағбатлантирувчиликнинг самарадорлик даражасини эътиборга олиниши керак;

иккинчидан, ЯИМ ва солиқ тушумлари ўртасидаги узвий боғлиқлик таъминлашда ички эндоген 
омиллар билан бир қаторда ташқи экзоген омилларни ҳам эътиборга олиш мақсадга мувофиқдир. 
Сабаби Ўзбекистоннинг ташқи савдо ҳамкорларидаги коньюктуравий ўзгаришлар, провард натижада 
солиқ тушумларига таъсир қилади, шу жиҳатдан бу ҳолатни алоҳида таҳлил қилган ҳолда ташқи савдо 
сиёсатининг хусусиятлари ҳисобга олиб бориш лозим;

учинчидан, солиқ ставкаларининг барқарорлигини камида беш йилга ўзгармасдан сақлаб қолиш 
амалиётига ўтиш керак. Сабаби худди ўрта муддатли бюджетни режалаштириш сингари солиқ тўлов-
чилар ҳам солиқ ставкаларидаги келгусидаги ўзгаришларни ҳисобга олган ҳолда ўзларининг ички солиқ 
тўлаш бўйича молиявий сиёсатини ишлаб чиқишда бунга йўналиш олиш орқали солиқ тўловларини 
оптимал режлаштириш имкони пайдо бўлади.

